
Annertunerusumik nassuiaaneq / Uddybning 
 

§ 37 malillugu apeqquteqaatip 2012-231_Tuttuuteqarneq, akinerani paasitinneqarpunga 

§ 37 malillugu illit apeqqutinnut 162-2012-imut akissutiga annertunerusumik nassui-

aanermik imaqarsimasariaqaraluartoq. 

 

Matumani pineqarpoq apeqqummut nr. 3-mut akissut ima akisimasara: 

 

“Ilisimatitsissutitut oqaatigineqassaaq aasaq manna (2012) Isortumi tuttuuteqarfiup ne-

riniartitsiviani naasoqassutsimik Pinngortitaleriffimmiit misissuisoqassammat.  Kingul-

lermik Pinngortitaleriffimminngaanniit 1996-imi misissuisoqarpoq.” 

 

Naasoqassutsimik misissuisimaneq qulaani pineqartoq Isortup eqqaqqissaani pisi-

manngitsoq, misissuinerli kujataani savaateqarfinni pisimalluni.  Ajuusaarutigaara ku-

jataani savaateqarfinni naasoqassutsiminik misissuinissamik Pinngortitaleriffiup nalu-

naarutaa  ilaatigut Isortup eqqaani pisussanngorlugu nassuiarsimagakku. 

 

 

 

 

I forbindelse med besvarelse af § 37 spørgsmål 2012-231_Tuttuuteqarneq, er jeg blevet 

gjort opmærksom på, at jeg i mit svar til dine § 37 spørgsmål 162-2012 er kommet med 

et svar, som bør have været mere uddybende. 

 

Det drejer sig om svaret til dit 3. spørgsmål, hvori jeg har svaret på en følgende måde: 

 

”Det skal til orientering meddeles, at Naturinstituttet her i sommer (2012), laver vegetati-

onsundersøgelser i græsningsområdet i nærheden af rensdyrholdet ved Isortoq.  Sidste 

gang Naturinstituttet lavede vegetationsundersøgelser var i 1996.” 

 

Ovenævnte vegetationsundersøgelse ikke just blev gennemført lige i nærheden af 

Isortoq, men at undersøgelsen blev gennemført ved fåreholderdistriktet i Sydgrønland.  

Jeg skal beklage, at jeg har fortolket meldingen fra Naturinstittet om vegetationsunder-

søgelserne ved fåreholderdistriktet i Sydgrønland som værende i nærheden af Isortoq. 

Aalisarnermut, Piniarnermut Nunalerinermullu Naalakkersuisoq
Medlem af Naalakkersuisut for Fiskeri, Fangst og Landbrug


  
 
Inatsisartunut Ilaasortaq Ruth Heilmann
Maani


§  37,  imm.  1  naapertorlugu  kujataani  tuttut  pillugit  apeqqummut  162-imut 
akissuteqaat


Inatsisartut  Suleriaasianni  § 37,  imm.  1 naapertorlugu kujataani  tuttut  pillugit 
apeqquteqarsimavutit. Apeqqutit uannut akisassanngortinneqarsimapput.


Apeqqutit makkuupput:


1. Kujataani tuttut tuttuutillit pigisaat qanoq nakkutigineqarpat?


2. Ukiuni kingullerni kujataani tuttut amerlasigaluttuinnarnerarlugit 
oqaaseqarfigineqartarput, taamaassimappat taava innuttaasunut 
piffissamik aalajangersimasumik pisassiisoqarsinnaanera qanoq 
eqqarsaatigineqarpa?


3. Imatut tuttut amerlatigilersimappata nunamik aserorterinerat ajor-
nartorsiutitut isigineqarluni, aammalu nerisassaqarnerannik 
amikkisaartitsisoqalersimalluni, taamaattoqarpat taava Naalakker-
suisut qanoq iliuuseqalersaarniarpat?


4. Taamanikkut nunaminertamik atugassiisimaneq ullumimut nale-
qqussarneqarnikuunerluni taamaattoqarsimappat tamanna qanga 
piva? Aammalu   tuttoqarfittut aalajangersagaq qanoq atsigisumik 
qaangerlugu tuttut angalaalersimanerat misissuiffigineqarnikuua.


5. Tuttuutillip tuttuutai ullumikkut qassiuppat?


6. Killeqarfiup avataa ullumikkut qanoq tuttoqartiginersoq oqaati-
gineqarsinnaava?


7. Tuttuutillip tuttuutaanik toqoraaneq kingulleq qanga piva aamma 
qanoq ingerlava?


1-imut akissut:
Nunatsinni nujuitsunik uumasuuteqarfiit nunatta kujataani annertunerpaamik aal-
lunneqarput. Tuttut nujuitsut 1973-imi Nuup kangerluaniit Narsap eqqaani 
Kangerluatsiamut Ikersuarmiittumut 150-it nuunneqarput, piumasarisanullu il-
aalluni tuttuuteqarfiulersumi ukiakkut toqoraareernerup kingorna tuttut 4-500-it 
neriniartitsivimmi sinnerneqartassanngitsut, soorlu tamanna Vildtbiologisk Sta-
tion Kalø-miitup neriniartitsiviup nammassinnaasaattut naatsorsuusiorsimagaat.

Nujuitsunik uumasuuteqarnermi nakkutilliineq Nunalerineq pillugu Inatsisartut 
inatsisaat nr. 5, 2. maj 1996-imeersumi § 13 aamma 14, Nunalerinermik na-
kkutilliineq pillugu Namminersornerullutik Oqartussat nalunaarutaallu nr. 20 8. 
september 1997-imeersoq malillugu aqunneqarpoq. Inatsit nalunaarullu malil-
lugu Kommune Kujalleq nakkutilliinermut ataatsimiititaliamut ilaasortanik 
toqqaassussaavoq, nakkutilliinermut ataatsimiititaliamut ilaasortaatitaqarputtaaq 
nunalerinermi kattuffeqarfiit.  Nunalerinermik Siunnersorteqarfik Qaqortumiit-
toq nakkutilliisunut allattoqarfiuvoq. Allattoqarfiup ukiut tamaasa uummas-
uuteqarfiit uummasuutaasa 31.12. amerlassusaat pissarsiarisarpaat, tuttuuteqarfiit 
ilanngullugit.


2-mut akissut:
Uumasuutit nujuitsut piniarneqarsinnaangillat piumasarisat malillugit piginnittup 
nalunaaqqutaanik nalunaaqutserneqarsimappata, tak. Neriniartitsivinnik ner-
sutaatinillu malittarisassaqartitsinikkut aqutsineq pillugu Namminersornerullutik 
Oqartussat nalunaarutaat nr. 22, 8. september 2000-immersumi § 10.  Taamaat-
toq nersutaatilik taassumaluunniit sulisui nalunaarummi pineqartumi § 10 imm. 2 
malillugu Naalakkersuisunik akuerineqarsimagunik piniartitsisinnaapput, 
maleruagassami piumasaqaatit pineqartut naammasissinnaagunikkit. 


Taamaattoq neriniartitsiviit avataanut uumasuutigineqartut nalunaaqqut-
serneqarsimanngitsut pisimappata, tak., Neriniartitsivinnik nersutaatinillu malit-
tarisassaqartitsinikkut aqutsineq pillugu Namminersornerullutik Oqartussat 
nalunaarutaat nr. 22, 8. september 2000-imeersumi § 13, imm. 3 malillugu. 
Malittarisassaq taanna malillugu uumasuutit siutimikkut nalunaarsorneqarsi-
manngitsut nujuartatut isigineqassapput.  Uumasut taamaattut piniarneqarsin-
naapput piniarnermut piniarfissamullu maleruagassarititaasut qaqugukkulluunniit 
atuuttut tunngavigalugit.


3-mut akissut:
Neriniartitsivinnik nersutaatinillu malittarisassaqartitsinikkut aqutsineq pillugu 
Namminersornerullutik Oqartussat nalunaarutaat nr. 22, 8. september 2000-
imeersoq malillugu nakutigineqartussaavoq.  Nunaminertanik atukkerneqarnermi 
nunaminertap neriniartitsivittut atorneqassatillugu uumasut qanoq amerlatiginis-
saat aalajangereerneqartarpoq. Nunap nammineq naasoqartigisinnaaneranik 
misissuinerit takutittarpaat nuna tamanna uumasut qanoq amerlatigisut neriniarfi-
gisinnaaneraat.  Neriniartitsiviit atorneqarpallarnerannik pasilliisoqarpat nunaler-
ineq pillugu nakkutilliisut suliamik misissueqqullugit suliakkerneqarsinnaapput 
kingorna suliamut tunngasumik Naalakkersuisunut inassuteqaasiutigisassamin-
nik.


Ilisimatitissutitut oqaatigineqassaaq aasaq manna (2012) Isortumi tuttuuteqarfiup 
neriniartitsiviani naasoqassutimik Pinngortitalerifimmiit misissuisoqassammat. 
Kingullermik Pinngortitariffimminngaaniit 1996-imi misissuisoqarpoq. 


Pinngortitaleriffiup misissueqqissaareersimanerata nalunaarusiorneqarnera 
naammasseriarpat Naalakkersuisut suliaq pillugu qanoq iliuuseqarnissamik piler-
saarusiorumaarput.

4-imut akissut:
1973-ip kingorna tuttuuteqarfik Kangerluatsiamiittup amerlanerusunik tut-
tuuteqalernissaminnik qinnuteqarput akuerineqarlutillu. Taamasilluni Sermiliup 
Sannerutip Imaa-talu akornanni neriniartitsivimmik atuisinnaanerminnik akuer-
ineqarput tamaanilu tuttut neriniartinneqartartussat ukiakkut toqoraareernerup 
kingorna 1.500 –it allajangersimasumik uumasuutigineqassasut, nerini-
artitsivimmi pineqartumi.  


5-imut akissut:
31.12.2011-imi uumasuutigineqartut nalunaarsorneqarmata Isortumi tuttuuti-
gineqartut 2.400-inik amerlassuseqarsimapput Tuttutuunilu 300-llutik.


6-imut akissut:
Ilisimaneqarpoq tuttut tuttuuteqarfiup avataanut pisartut, taakulu sapinngisamik 
neriniartitsivimmut utertinniarlugit ungoorneqartarput, piniarnermullu nakkutil-
liisumit naliliivoq uumasut taakku neriniartitsiviup avataanut pisartut 500-nik 
amerlassuseqalersinnaasartut.  


7-imut Akissut:
Isortumi tuttuuteqarfimmi toqoraaveqarmat ukiut tamaasa tassani toqoraasoqar-
tarpoq. Toqoraavik nunanut allanut tunisassiorsinnaavoq.
Tuttutuuni tuttuutillit Narsami Neqi A/S-imut isumaqatigiissuteqarput ukiut 
tamaasa tuttunik 100 – 150 toqoraasarnissaanik. 2011-imi angalassinikkut ajorn-
artorsiuteqarmat Neqi A/S-imut toqoragassanik apuusisoqarsimanngilaq.


   


Inussiarnersumik inuulluaqqusillunga
Med venlig hilsen


Ane Hansen

Aalisarnermut, Piniarnermut Nunalerinermullu Naalakkersuisoq
Medlem af Naalakkersuisut for Fiskeri, Fangst og Landbrug


  
 
 Medlem af Inatsisartut Ruth Heilmann, Siumut
Her/


Svar til § 37, stk. 1 spørgsmål nr. 162 vedr. rensdyr i sydgrønland


Medfør af § 37, stk. 1 i Inatsisartuts forretningsorden har du fremsat spørgsmål 
vedrørende rensdyr i Sydgrønland. Spørgsmålene er henvist til min besvarelse.


Spørgsmålene er følgende:


1. Hvordan føres der tilsyn med renejere- og avlere i Sydgrønland?


2. Der har de sidste år været tale om at der bliver flere og flere rensdyr 
i Sydgrønland. Hvis det er tilfældet, hvordan ser man på muligheden 
for at tildele kvoter til befolkningen i en tidsbestemt periode?


3. Hvis der er så mange rensdyr, at de ødelægger vegetationen og der er 
mangel på føde, hvad vil Naalakkersuisut gøre ved det?


4. Er der foretaget tilpasninger med hensyn til den dengang tildelte are-
altildeling og hvis det er tilfældet, hvornår er det sket? Og er der fo-
retaget undersøgelse af hvor meget rensdyrene bevæger sig uden for 
de afgrænsede område?


5. Hvor mange rensdyr har rensdyravleren?


6. Kan man sige noget om hvor mange rensdyr, der befinder sig uden 
for det afgrænsede rensdyrområde?


7. Hvornår er der foretaget slagtning af rensdyravlerens rensdyr og 
hvordan foregik det?


Svar til nr. 1:
Husdyrhold i Grønland drives mest i sydgrønland. Der blev i 1973 flyttet 150 
tamrener fra Nuuk området til området ved Narsaq nærmere betegnet i Kangerlu-
atsiaq  der  ligger  mellem Sermilik  og Bredefjorden,  og i  forbindelse  med  til-
ladelsen til at drive tamrener blev det pointeret at der ikke skal være over 4-500 
rensdyr i området efter efterårsslagtningen som Vildtbiologisk Station Kalø har 
beregnet græsningskapaciteten til at være i denne størrelse.


Regulering af husdyrhold sker over Landstingslov nr. 5 af 2. maj 1996 om land-
brug, og Hjemmestyrets bekendtgørelse nr. 20 af den 8. september 1997 om til-

syn med landbrug. I henhold til loven og bekendtgørelsen skal Kommune Kujal-
leq udpege medlemmer til tilsynsudvalget, endvidere har landbrugets organisa-
tioner udpeget medlemmer i tilsynsudvalget.  Konsulenttjenesten for Landbrug 
er sekretariatsfunktion for tilsynsudvalget.  Sekretariatet  opdaterer hvert år den 
31.12. antallet af husdyr inklusiv rensdyr.  


  


Svar til nr. 2:
Såfremt dyrene er øremærket, som er et krav, kan der ikke tillades jagt på disse, 
jf. Hjemmestyrets bekendtgørelse nr. 22 af 8. september 2000 om forvaltning af 
græsningsområder og husdyr, § 10.  Dog kan en husdyrholder eller dennes ansat-
te i henhold til den nævnte bekendtgørelses § 10 stk. 2 tillade jagt, såfremt de har 
fået tilladelse af Naalakkersuisut til det, og såfremt de opfylder betingelserne i 
bestemmelsen.


Dog kan jagt tillades for de dyr, der ikke er øremærkede, der har overskredet 
grænsen til den tildelte græsningskoncession, jf. Hjemmestyrets bekendtgørelse 
nr. 22, af 8. september 2000 om forvaltning af græsningsområder og husdyr, § 
13, stk. 3.  I henhold til bestemmelsen kan dyr betragtes som vildt, hvis de ikke 
er øremærkede.  Jagt på sådanne dyr sker i henhold til de til enhver tid gældende 
regler om jagttider og jagtområder.


Svar til nr. 3:
Græsningsområder og husdyrhold bliver reguleret over Hjemmestyrets bekendt-
gørelse nr. 22 af den 8. september 2000.  Ved tildeling af græsningskoncession 
bliver der samtidig givet tilladelse til, hvor mange der kan græsse i de respektive 
græsningskoncessioner.   Ved  arealtildeling  og  hvis  arealet  skal  bruges  til 
græsning af dyr, bliver det bestemt hvor mange dyr, der kan være i græsnings-
området.  Vegetationsundersøgelser viser, hvor mange dyr, der kan være i et om-
råde.  Hvis der er mistanke om overgræsning, kan tilsynsudvalget anmodes om at 
undersøge sagen, hvorefter udvalget laver en indstilling om sagen til Naalakker-
suisut.


Det skal til orientering meddeles, at Naturinstituttet her i sommer (2012), laver 
vegetationsundersøgelser  i  græsningsområdet  i  nærheden af rensdyrholdet  ved 
Isortoq.  Sidste gang Naturinstituttet lavede vegetationsundersøgelser var i 1996.


Når Naturinstituttets undersøgelse er færdigt og det er blevet afrapporteret,  vil 
Naalakkersuisut uarbejde en plan for, hvad der skal gøres ved sagen.


Svar til spørgsmål 4:
Rensdyrstationen i Kangerluatsiaq søgte efter 1973 om yderligere flere rensdyr 
der blev godkendt. Herefter blev der tildelt græsningskoncession mellem Kob-
berminebugten og Sermilik hvor kravet var at der kun skal græsse 1.500 rensdyr 
efter efterårsslagtningen. 


Når Naturinstituttets vegetationsundersøgelse er færdiggjort vil der blive udar-
bejdet en rapport.  

Svar til spørgsmål 5:
Efter husdyrtællingslisten pr. 31.12.2011 var der 2.400 rensdyr og 300 i Tuttu-
tooq.


Svar til spørgsmål 6:
At rensdyrene vandrer ud fra de tildelte græsningsområder er velkendt og disse 
drives  såvidt  muligt  tilbage  til  de  tildelte  græsningsområder  og  jagtbetjenten 
skønner, at antallet af disse dyr kan komme op på 500 rensdyr.  


Svar til spørgsmål 7.
Da der findes et slagteri I Isortoq bliver der hvert år slagtet rensdyr. Dette slagte-
ri kan slagte med eksport for øje.
Rensdyrstationen i Tuttutooq har en aftale med Neqi A/S om slagtning af 100 – 
150 rensdyr  hvert år, men på grund af transportvanskelligheder  blev der ikke 
transporteret slagtedyr til Neqi A/S.    


Inussiarnersumik inuulluaqqusillunga
Med venlig hilsen


Ane Hansen





